
Nafarroako Gorteetako kide eta Unión del Pueblo Navarro (UPN) talde parlamentarioari atxikitako Félix Zapatero Soria jaunak, Legebiltzarreko Erregelamenduan ezartzen denaren babesean, honako galdera hau aurkezten du, Nafarroako Gobernuak idatziz erantzun dezan: 
Ontziei eta ontzietako hondakinei buruzko abenduaren 27ko 1055/2022 Errege-dekretuaren ondorioz, nabarmen jaitsiko dira entitate publikoen, mankomunitateen, partzuergoen eta abarren diru-sarrerak. Entitate horietako bizilagun guztiei zabor-bilketaren ordainagiria igotzea ekarriko du, nahitaez, diru-sarreren jaitsiera horrek. Nafarroako bizilagunek ez dute ulertuko zabor-bilketaren ordainagiria igotzea arau-aldaketa bat gertatu delako; are gehiago, ontziak eta papera biltzen eta sailkatzen dituzten mankomunitateak aintzat hartu gabe. 
Aintzat hartu al dira entitate publikoak, mankomunitateak, partzuergoak eta abar errege-dekretu hori aplikatzeko? 
Ontziak bildu eta sailkatzen dituzten mankomunitateekin lan-mahairik eginen al da, finantzaketa-eredu bat bilatzeko? 
Nafarroako Gobernuak kontuan izan al du mankomunitateen diru-sarreren jaitsiera? 
Hondakin-funtsa aldatuko al da diru-sarreren jaitsiera hori leuntzeko? Hala baldin bada, noiz aldatuko da? 
SCRAP-Erantzukizun zabalduaren sistema kolektiboei berriz eman behar al zaie baimena, ontziak biltzeko baimena izan dezaten? Ecoembes-i baimena emateko asmorik al duzue? Noiz? 
Nafarroako Gobernuak zer eginen du SCRAP bati atxikirik ez dauden ontziratzaileen iruzurrari aurre egiteko? 
Ecoembes da Espainian biltzen duen SCRAPa. Egun, Ecoembes da ontzi sailkatuak biltzen dituena eta ontziak eta papera tratatzeko plantan tratatzen dituena. Enpresa gehiago egon daitezke ontziak biltzeko interesa dutenak, baina gaur egun Ecoembes da operadore bakarra. Errege-dekretuaren arabera, SCRAP-ontziak biltzen dituen erantzukizun zabalduaren sistema kolektiboak ontziak bilduko ditu eta "kontsumo-marka handiei" ordainduko die. Hortaz, ematen du ezinezkoa dela ontziak bereiztea SCRAP bati edo beste bati atxikita egotearen sailkapenari jarraikiz. Nola arautuko duzu hori? 

